
MAMLAKATIMIZDA AHOLINI KAMBAG‘ALLIK DARAJASINING 

Annotasiya. Ushbu maqolada mamlakatimizda aholini kambag‘allik 

darajasining xozirgi holati tahlili va kambag‘allikni kamaytirishning iqtisodiy 

imkoniyatlari  iqtisodiyot tarmoqlarini rivojlantirish, tadbirkorlikni qo‘llab-

quvvatlash hamda zamonaviy kasb-hunarlarni rivojlantirish orqali bandlik darajasini 

yanada oshirish mumkinligiga e’tibor qaratilgan.  

Kalit so‘zlar: kambag‘allik qisqartirish, kambag‘allik darajasi, kambag‘al 

aholi, bandlik, ishsizlik, mehnat resurslari. 

Аннотация. В данной статье анализируется текущее состояние бедности 

в нашей стране и экономические возможности для ее сокращения, которые 

могут быть дополнительно расширены за счет развития экономических 

секторов, поддержки предпринимательства и развития современных 

профессий. 

Ключевые слова: сокращение бедности, уровень бедности, бедное 

население, занятость, безработица, трудовые ресурсы. 

Abstract. This article analyzes the current state of poverty in our country and 

the economic opportunities for its reduction, which can be further expanded through 

the development of economic sectors, support for entrepreneurship, and the 

development of modern professions. 

Key words: poverty reduction, poverty level, poor population, employment, 

unemployment, labor resources. 

 

Respublikamizda aholi kambag‘allik darajasini pasaytirish yahim iqtisodiy 

muammolardan hisoblanadi. Milliy statistika qo‘mitasining eng so‘nggi “Uy 

xo‘jaliklari byudjeti tadqiqoti (HBS)” asosidagi ma’lumotlariga ko‘ra, kambag‘allik 

darajasi 2021 yildagi 17 foizdan 2024 yilda 8,9 foizgacha pasaygan1. Bu mazkur 

davr mobaynida milliy kambag‘allik chegarasidan pastda yashovchi aholi ulushi 

deyarli ikki barobarga qisqarganini ko‘rsatadi. 

Tadqiqotlar shuni ko‘rsatadiki, O‘zbekistonda kambag‘allikni qisqartirish 

bo‘yicha, tizimli ishlar amalga oshirilgan. Tahlillarga ko‘ra  2021 yilda qishloq 

joylarida aholining deyarli har beshdan biri kambag‘al bo‘lgan. 2024 yilga kelib, bu 

ko‘rsatkich 9,2 foizgacha pasaygan - bu keskin kamayish hisoblanadi. Taqqoslash 

uchun, shaharlarda kambag‘allik darajasi ushbu davrda sekinroq pasayib, 13,9 

                                                           
1Узбекистон Республикаси Президенти хузуридаги давлат статистика агентлиги маълумотлари  

mailto:saparovmurod11@gmail.com


foizdan 8,6 foizgacha tushgan. 2021 yildan buyon qishloq joylarda 1,7 mln 

atrofidagi odam kambag‘allikdan qutulgan bo‘lsa, shahar joylarda esa bu ko‘rsatkich 

0,8 mln kishini tashkil etgan. Natijada, qishloq joylardagi va shahar joylardagi 

kambag‘allik darajasi o‘rtasidagi farq deyarli yo‘qolib, 5,9 foiz banddan atigi 0,7 

bandgacha qisqargan2.  

Ammo tahlillarga ko‘ra kambag‘allik darajasi mamlakat bo‘ylab bir xil emas - 

hududlar o‘rtasida sezilarli farqlar mavjud. So‘nggi ma’lumotlarga ko‘ra, Xorazm, 

Jizzax, Sirdaryo va Qoraqalpog‘iston Respublikasida kambag‘allik darajasi hamon 

mamlakatning o‘rtacha ko‘rsatkichidan ancha yuqori. Biroq Navoiy viloyati, 

Toshkent shahri va Samarqand viloyati bu ko‘rsatkichni sezilarli darajada past 

ushlab turishga erishgan. O‘tgan 3 yil ichida Samarqand, Sirdaryo, Toshkent 

viloyatlari va Qoraqalpog‘iston Respublikasi kambag‘allik darajasini 10 foizdan 

ko‘proqqa qisqartirishga muvaffaq bo‘lgan. Bu yaxshilanishlar barcha hududlarda 

bir tekis bo‘lmasada, istiqbolda rivojlanish mumkinligini ko‘rsatadi. Kambag‘al 

oilalar qayerda yashashi va ularning soni vaqt o‘tishi bilan qanday o‘zgarishini 

tushunish samarali siyosiy qarorlar qabul qilish uchun zarurdir. 

O‘zbekistonda kambag‘allikni o‘lchashda (hisoblashda) faqat dastlabki ikkita 

usul qo‘llaniladi. Oziqlanishga (oziq-ovqat iste’mol qilishga) asoslangan usulning 

natijalari kambag‘allik darajasini 11,4% ekanligini ko‘rsatadi. Ikkinchi yondashuv 

natijalariga asoslanib esa kuniga 5,5 dollar chegarani olganda kam ta’minlanganlik 

darajasi 36,6% va 3,6 dollar deb olganda - 9,6%ni tashkil etadi3. Jahon bankining 

hisob-kitoblariga ko‘ra, kambag‘allikning yuqori darajasi Samarqand, Surxondaryo, 

Sirdaryo, Andijon viloyatlari va Qoraqalpog‘iston Respublikasida kuzatilmoqda (1-

jadval). 

1-jadval 

Oʻzbekiston Respublikasida doimiy aholi soni, mehnat resurslari va band 

aholi soni dinamikasi4 

T/r Ko‘rsatkichlar 2010 2021 2022 2023 2024 2025 

1 Doimiy aholi soni, 

ming kishi 

29 

123,4 

34 

558,9 

35 

271,3 

36 

024,9 

36 

799,8 

37 

572,9 

1.1 O‘zgarish sur’ati 

(2010=100%), % 

100,0 118,6 121,1 123,7 126,4 129,0 

2 Mehnat resurslari soni, 

ming kishi 

16 

504,2 

19 

158,2 

19 

393,2 

19 

568,1 

19 

780,0 

19 

990,0 

2.1 O‘zgarish sur’ati 

(2010=100%), % 

100,0 116,0 117,5 118,5 119,8 121,1 

                                                           
2 Шу манба 
3 Узбекистон Республикаси Президенти хузуридаги давлат статистика агентлиги маълумотлари 
4 Oʻzbekiston Respublikasi Prezidenti huzuridagi davlat statistika agentligi ma`lumotlari asosida tuzilgan. 



T/r Ko‘rsatkichlar 2010 2021 2022 2023 2024 2025 

2.2 Umumiy aholidagi 

ulushi, % 

57,0 55,4 55,0 54,3 53,8 53,2 

3 Ish bilan bandlar soni, 

ming kishi 

11 

628,2 

13 

239,3 

13 

706,2 

13 

989,5 

14 

450,0* 

14 

900,0* 

3.1 O‘zgarish sur’ati 

(2010=100%), % 

100,0 113,9 117,9 120,3 124,3 128,1 

3.2 Umumiy aholidagi 

ulushi, % 

40,0 38,3 38,9 38,8 39,3 39,7 

3.3 Mehnat resurslaridagi 

ulushi, % 

70,4 69,1 70,7 71,5 73,1 74,5 

4 Mustaqil tarzda ish 

qidirayotganlar soni, 

ming kishi 

617,3 1 

012,1 

1 

235,4 

1 

324,6 

1 

400,0* 

1 

480,0* 

4.1 O‘zgarish sur’ati 

(2010=100%), % 

100,0 164,0 200,1 214,5 226,8 239,7 

4.2 Umumiy aholidagi 

ulushi, % 

2,1 2,9 3,5 3,7 3,8 3,9 

4.3 Mehnat resurslaridagi 

ulushi, % 

3,7 5,3 6,4 6,8 7,1 7,4 

5 Ishsizlik darajasi, % 5,1 9,6 8,9 8,5 5,5 4,9 

5.1 O‘zgarish sur’ati 

(2010=100%), % 

100,0 188,2 174,5 166,7 107,8 96,1 

6 Kambag‘allik darajasi, 

% 

— 14,6 14,1 11,0 8,9 5,8 

6.1 O‘zgarish sur’ati 

(2021=100%), % 

— 100,0 96,6 75,3 61,0 39,7 

 

1-jadval ma’lumotlariga ko‘ra, 2010–2023 yillar davomida mamlakatda 

demografik va mehnat bozoriga oid ko‘rsatkichlarda sezilarli o‘sish kuzatilgan. 

Avvalo, doimiy aholi soni yil sayin ortib borgan. 2010-yilda doimiy aholi soni  

29 123,4 ming kishini tashkil etgan bo‘lsa, 2023-yilga kelib bu ko‘rsatkich  

36 024,9 ming kishiga yetgan. Bu esa aholining tabiiy o‘sishi hamda ijtimoiy-

iqtisodiy sharoitlarning yaxshilanib borayotganidan dalolat beradi. O‘zgarish sur’ati 

ham shunga mos ravishda 124 foizga yetgan. 

Mehnat resurslari soni ham ko‘rib chiqilgan davrda muntazam ravishda oshib 

borgan. 2010-yilda mehnat resurslari 16 504,2 ming kishini tashkil etgan bo‘lsa, 

2023-yilda 19 568,1 ming kishiga yetgan. Bu esa mamlakatda mehnatga layoqatli 

aholi sonining ortib borayotganini bildiradi. Shu bilan birga, mehnat resurslarining 



umumiy aholiga nisbatan ulushi biroz kamayganini ham ko‘rish mumkin.  

2010-yilda bu ulush 57 foizni tashkil etgan bo‘lsa, 2023-yilda 54,3 foizga tushgan. 

Bu holat aholi tarkibida yoshlar va boshqa mehnatga layoqatsiz qatlamlar ulushi ham 

ortib borayotganini ko‘rsatishi mumkin. 

Ish bilan band aholi soni ham o‘sish tendensiyasiga ega. 2010-yilda  

11 628,2 ming kishi ish bilan band bo‘lgan bo‘lsa, 2023-yilda bu ko‘rsatkich  

13 989,5 ming kishiga yetgan. Demak, iqtisodiyotda yangi ish o‘rinlari yaratilishi 

natijasida bandlik darajasi oshib borgan. Ish bilan band aholining umumiy aholidagi 

ulushi esa 40 foiz atrofida saqlanib qolgan. Bu esa mamlakat iqtisodiyotida 

bandlikning nisbatan barqaror ekanligini ko‘rsatadi. Mehnat resurslari tarkibida 

band aholining ulushi ham 70,4 foizdan 71,4 foizgacha oshgan. 

Mustaqil tarzda ish qidirayotganlar soni ham yillar davomida ortgan.  

2010-yilda 617,3 ming kishi mustaqil ravishda ish qidirgan bo‘lsa, 2023-yilda bu 

ko‘rsatkich 1 324,6 ming kishiga yetgan. Bu esa aholining bandlikka bo‘lgan 

ehtiyoji yuqori ekanligini hamda mehnat bozorida raqobat kuchayib borayotganini 

ko‘rsatadi. Ularning umumiy aholidagi ulushi ham 2,1 foizdan 4 foizga oshgan. 

Ishsizlik darajasi ham tahlil qilinganda ayrim yillarda keskin o‘zgarishlar 

kuzatilgan. 2010-yilda ishsizlik darajasi 5,1 foizni tashkil etgan bo‘lsa, 2020-yilda 

10,5 foizga oshgan. Bu davr global iqtisodiy muammolar va pandemiya bilan bog‘liq 

bo‘lishi mumkin. Keyingi yillarda esa ishsizlik darajasi asta-sekin kamayib, 2023-

yilda 9,5 foizni tashkil etgan. 

Umuman olganda, jadval ma’lumotlari shuni ko‘rsatadiki, mamlakatda aholi 

soni va mehnat resurslari barqaror o‘sib bormoqda. Shu bilan birga, bandlikni 

ta’minlash, yangi ish o‘rinlarini yaratish va ishsizlik darajasini pasaytirish davlat 

iqtisodiy siyosatining muhim yo‘nalishlaridan biri bo‘lib qolmoqda. Kelgusida 

iqtisodiyot tarmoqlarini rivojlantirish, tadbirkorlikni qo‘llab-quvvatlash hamda 

zamonaviy kasb-hunarlarni rivojlantirish orqali bandlik darajasini yanada oshirish 

mumkin. 

So‘nggi yillarda O‘zbekistonda kambag‘allikni qisqartirish borasida sezilarli 

natijalarga erishilgan bo‘lsa-da, ushbu jarayon turli davrlarda daromadlar 

taqsimotining o‘zgarishi bilan birga kechgan. Xususan, 2023-yilda aholi 

daromadlarining o‘sishi barcha qatlamlarda bir xil bo‘lmaganligi sababli yuqori va 

quyi daromad guruhlari o‘rtasidagi tafovut kengaygan. Natijada daromadlar 

tengsizligini ifodalovchi Jini koeffitsiyenti oshgan. Biroq 2024-yilda daromadlar 

o‘sishining yanada inklyuziv tus olishi, ayniqsa qishloq joylarda kam ta'minlangan 

aholi daromadlarining nisbatan yuqori sur'atlarda oshishi kambag‘allik darajasining 

yanada tez qisqarishiga xizmat qilgan. 

Tahlillar shuni ko‘rsatadiki, kambag‘allikni qisqartirishda mehnat faoliyatidan 

olinadigan daromadlarning oshishi, yangi ish o‘rinlarining yaratilishi, aholi 



bandligining ta'minlanishi, shuningdek, ijtimoiy himoya mexanizmlarining 

takomillashtirilishi muhim omillar hisoblanadi. Xususan, ish haqlarining o‘sishi, 

aholi bandligining ortishi hamda davlat tomonidan amalga oshirilgan manzilli 

ijtimoiy qo‘llab-quvvatlash chora-tadbirlari kambag‘allik darajasining izchil 

pasayishiga ijobiy ta'sir ko‘rsatgan. Shu bois, 2021–2025-yillar davomida 

kambag‘allik va u bilan bog‘liq asosiy ijtimoiy-iqtisodiy ko‘rsatkichlar dinamikasini 

tahlil qilish dolzarb ahamiyat kasb etadi.  

